
Монгол Улсын Их Хурлын 2017 оны намрын ээлжит чуулганы
Эдийн засгийн байнгын хорооны 12 дугаар сарын 08-ны өдөр 
/Баасан гараг/-ийн хуралдааны гар тэмдэглэл

Эдийн засгийн байнгын хорооны дарга Д.Дамба-Очир ирц, хэлэлцэх асуудлын дарааллыг танилцуулж, хуралдааныг даргалав.

Хуралдаанд ирвэл зохих 19 гишүүнээс 10 гишүүн ирж, 52,6 хувийн ирцтэйгээр хуралдаан 09 цаг 45 минутад Төрийн ордны “Их эзэн Чингис хаан” танхимд эхлэв. 

Чөлөөтэй:Ж.Бат-Эрдэнэ, Б.Дэлгэрсайхан, Д.Тэрбишдагва, Б.Чойжилсүрэн;

Эмнэлгийн чөлөөтэй: Т.Аюурсайхан;

Тасалсан: Л.Болд, Б.Жавхлан, Л.Энх-Амгалан,  Д.Эрдэнэбат.

Нэг. Хүн ам, орон сууцны тооллогын тов тогтоох тухай болон тооллогын улсын комиссыг байгуулах тухай Улсын Их Хурлын тогтоолын төсөл
 
            Хэлэлцэж буй асуудалтай холбогдуулан Үндэсний статистикийн хорооны дарга А.Ариунзаяа, мөн хорооны Хүн ам, статистикийн газрын дарга А.Амарбал,  Хүн ам, орон сууцны тооллогын товчооны дарга Т.Болор-Эрдэнэ нар оролцов. 
 

Хуралдаанд Эдийн засгийн байнгын хорооны ажлын албаны ахлах зөвлөх Ж.Батсайхан, зөвлөх Д.Мягмарцэрэн, референт Г.Баярмаа нар байлцав. 

Байнгын хорооны дарга Д.Дамба-Очир Хүн ам, орон сууцны тооллогын тов тогтоох тухай болон тооллогын улсын комиссыг байгуулах тухай Улсын Их Хурлын тогтоолын төслийн талаар танилцуулав. 

Танилцуулгатай холбогдуулан Улсын Их Хурлын гишүүн Ж.Ганбаатарын тавьсан асуултад Үндэсний статистикийн хорооны дарга А.Ариунзаяа, мөн хорооны Хүн ам, статистикийн газрын дарга А.Амарбал нар хариулж, тайлбар хийв.

Улсын Их Хурлын гишүүн Ж.Ганбаатар, Л.Элдэв-Очир нар үг хэлэв.

Д.Дамба-Очир: - Хүн ам, орон сууцны тооллогын тов тогтоох тухай Улсын Их Хурлын тогтоолын төслийг Улсын Их Хурлын чуулганы нэгдсэн хуралдаанд оруулж хэлэлцүүлэх нь зүйтэй гэсэн саналыг дэмжье гэсэн санал хураалт явуулъя.
Зөвшөөрсөн:            6

Татгалзсан:

  4

Бүгд:


10
           60.0 хувийн саналаар дэмжигдлээ.

Тооллогын улсын комиссыг байгуулах тухай Улсын Их Хурлын тогтоолын төслийг Улсын Их Хурлын чуулганы нэгдсэн хуралдаанд оруулж хэлэлцүүлэх нь зүйтэй гэсэн саналыг дэмжье гэсэн санал хураалт явуулъя.
Зөвшөөрсөн:            7

Татгалзсан:

  3

Бүгд:


10
           70.0 хувийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын гишүүн Л.Элдэв-Очир Улсын Их Хурлын чуулганы нэгдсэн хуралдаанд танилцуулахаар тогтов.

Уг асуудлыг 10 цаг 08 минутад хэлэлцэж дуусав.

Хоёр. Арилжааны банкны зээлийн хүүг бууруулах, зах зээлийн орчин бүрдүүлэх талаар Засгийн газар, Монголбанкинд холбогдох бусад байгууллагад чиглэл өгөх тухай Байнгын хорооны шийдвэрийн төсөл боловсруулах үүрэг бүхий ажлын хэсэг байгуулах тухай

Байнгын хорооны шийдвэрийн төсөл боловсруулах үүрэг бүхий ажлын хэсгийн ахлагчаар Байнгын хорооны дарга, Улсын Их Хурлын гишүүн Д.Дамба-Очир, гишүүдэд Улсын Их Хурлын гишүүн Б.Баттөмөр, Ж.Ганбаатар, Б.Жавхлан, Д.Эрдэнэбат нарын бүрэлдэхүүнтэй ажлын хэсгийг байгуулах Байнгын хорооны тогтоолыг дэмжье гэсэн санал хураалт явуулъя.
   

Зөвшөөрсөн:            7

Татгалзсан:

  3

Бүгд:


10
           70.0 хувийн саналаар дэмжигдлээ.
           

Хуралдаан 29 минут үргэлжилж, 19 гишүүнээс 10 гишүүн ирж, 52.6 хувийн ирцтэйгээр 10 цаг 15 минутад өндөрлөв.

Тэмдэглэлтэй танилцсан: 

ЭДИЙН ЗАСГИЙН БАЙНГЫН

ХОРООНЫ ДАРГА






Д.ДАМБА-ОЧИР
 
Тэмдэглэл хөтөлсөн: 
 
ПРОТОКОЛЫН АЛБАНЫ

ШИНЖЭЭЧ







Д.ЦЭНДСҮРЭН 
МОНГОЛ УЛСЫН ИХ ХУРЛЫН 2017 ОНЫ НАМРЫН ЭЭЛЖИТ ЧУУЛГАНЫ
ЭДИЙН ЗАСГИЙН БАЙНГЫН ХОРООНЫ 12 ДУГААР САРЫН 08-НЫ ӨДӨР 
/БААСАН ГАРАГ/-ИЙН ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Д.Дамба-Очир: Ирц бүрдсэн байна. Гишүүдийнхээ өнөөдрийн амар амгаланг айлтгая. Байнгын хорооны хуралдааны ирц  52.6 хувьтай байгаа учраас хуралдааныг эхлүүлье. 

Өнөөдрийн хэлэлцэх асуудал: Хүн ам, орон сууцны тооллогын тов тогтоох тухай болон тооллогын улсын комиссыг байгуулах тухай Улсын Их Хурлын тогтоолын төслийг хэлэлцэж батлах ёстой.

Хоёрдугаарт нь, Арилжааны банкны зээлийн хүүг бууруулах ажлын хэсгийг Эдийн засгийн байнгын хороон дээр байгуулж байгаа. Ингээд 2 асуудлыг хэлэлцэнэ. 

Хэлэлцэх асуудалтай холбогдуулж асуух асуултай юм уу? Саналтай гишүүд байна уу?  Нарантуяа гишүүн.

З.Нарантуяа: Баярлалаа. Гишүүдийнхээ өнөөдрийн амгаланг айлтгая. Хэлэлцэх асуудлын хоёрдугаарт яагаад ийм юм гэнэтхэн орж ирж байгаа юм бэ? Энэ чинь Банкны тухай хуулийг дагалдаж орж ирж байгаа хуулиуд дээр зээлийн хүүний хязгаар тавих гэсэн хууль байгаа шүү дээ. Тэгэхээр Банкны хуулийн ажлын хэсгийн хүрээнд ярихгүй, тусгай хууль гаргадаг нь ямар учиртай юм бэ? Саяхан бид нар  Мөнгөний бодлогын үндсэн чиглэл баталсан. Мөнгөний бодлогын үндсэн чиглэл дотор чинь зээлийн хүүг бууруулах стратегийг боловсруулж оруулж ир гэдэг үүргийг Төв банкиндаа өгчихсөн байгаа шүү дээ, ямар учраас, ямар шаардлагаар гэнэтхэн ийм ажлын хэсэг байгуулах болов? 

Д.Дамба-Очир: Би тайлбарлаад явъя. Арилжааны банкны хууль хэлэлцэгдэж байна. Хэлэлцэж байгаа хуулин дээр нэмэлт болгоод гишүүд зээлийн хүүгийн дээд хязгаарыг тогтоох гэсэн санал оруулж ирээд байгаа. Тэр зээлийн хүүгийн дээд хязгаарыг тогтоох гэдгийг хэлэлцэхэд төвөгтэй асуудал. Тийм учраас Нарантуяа гишүүн ойлгож байгаа байх, санхүүгийн хүн. Бид Монголбанкийг оролцуулаад, Сангийн яам оролцоод, хэд хэдэн арга хэмжээнүүд авах чиглэлийн тогтоолын төслийг Эдийн засгийн байнгын хорооноос Монголбанк, Засгийн газар, Сангийн яаманд нь чиглэл болгож өгье гэж байгаа юм. Ийм ийм арга хэмжээнүүдийг ав, ингээд зээлийн хүүг бууруулах арга хэмжээг ав, эдийн засгийн нөхцөл байдлыг сайжруул гэдэг ийм хэлбэрээр тогтоолын төсөл бэлтгэе гэж бодож байгаа. Ер нь чиглэл өгөх л тогтоол байгаа юм. Түүнээс энэ дээр нь үүрэг даалгавар өгөхөөсөө илүү чиглэл өгөх гэж байгаа юм. Үүний дагуу арга хэмжээнүүдийг аваад яв гэж байгаа юм.

Нарантуяа гишүүн тодруулъя.

З.Нарантуяа: Тогтоолоор чиглэл өгөх гэж байгаа ойлголоо. Тэр тогтоолын төсөл нь нэгдүгээрт ямар чиглэл өгөх гэж байгааг уншиж судлаагүй байна. Тийм учраас би үүнийг хэлэлцэхэд бэлэн биш байна, бусад гишүүд бэлэн байгааг мэдэхгүй. Ямар ч байсан чиглэл өгнө гэдэг чинь тодорхой судалгаатай, тодорхой юман дээр тодорхой арга хэмжээг ав гэдэг чиглэл өгөх ёстой. Тэгэхээр зээлийн хүүг бууруулах гэдэг ганц хоёр арга хэмжээ зааж өгөөд  тэгээд болчихдог юм биш.  Мөнгөний бодлогоор урьд урьдах жилүүдийн Үндсэн чиглэлд дандаа л зээлийн хүүг бууруул гэж зааж өгч байсан. Одоо бол нэгэнт мөнгөний бодлогын үндсэн чиглэлээрээ хүү өндөр байгаад нөлөөлөөд байгаа бүх хүчин зүйлүүдээ тодорхойлоод, тэр бүгдийгээ цогцоор нь янзалж байж, зээлийн хүү бууна шүү дээ. Тэр чиглэлээр нь Монголбанкийг ажилла гэж өгчихөөд, араас нь дахиад өөр тэр ажлаа хийх боломжгүй даалгаврууд өгчих байх юм бол яах юм? Тэгэхээр үүнийгээ жаахан нухацтай, ядаж . . . /хугацаа дуусав/.

Д.Дамба-Очир: Ажлын хэсэг эхлээд байгуулаад, тэгээд чиглэл өгөх тогтоолын төслийг ажлын хэсэг дээрээ л бэлдэх юм. Одоо яг ингээд бэлэн болчихсон юм байхгүй байгаа. 

Би өнөөдөр тогтоол ярих юм байхгүй. Тогтоолыг бэлдэх ажлын хэсгийг л байгуулах гэж байгаа юм.

Хэлэлцэж байгаа асуудалтай холбогдуулж би танилцуулгыг уншъя.

Монгол Улсын хүн амын 20 дугаар зууны анхны тооллогыг 1918 онд явуулснаас хойш 35, 44, 56, 63, 69, 79, 89, 2000 онуудад тооллогыг явуулж байсан байна.  21 дүгээр зуун гарсаар анхныхаа ээлжит тооллогыг 2010 онд явуулсан, хүн ам, орон сууцны анхны завсрын тооллогыг 2015 онд зохион байгуулаад байгаа юм байна. 

Хүн ам, орон сууцны тооллого бол хүн ам зүй, нийгэм, эдийн засаг, орон сууцны нөхцөлийн талаарх суурь мэдлэгийг агуулсан, үр дүнг нь нутаг дэвсгэрийн хамгийн бага нэгж, түүнээс нарийвчилсан түвшинд гаргах боломжтой, цорын ганц мэдээллийн эх үүсвэр юм. Тооллого зохион байгуулж явуулах нь төрийн бүх шатны байгууллага, аж ахуйн нэгж, иргэний оролцоо болон хөрөнгө, хүн хүч шаардсан улсын хэмжээний хамгийн том компанит ажил байдаг. Иймээс уг үйл ажиллагааг  Статистикийн тухай хууль болон тусгайлсан хууль болох хүн ам, орон сууцны улсын тооллогын тухай хуулийн дагуу зохион байгуулж явуулдаг юм. 

Статистикийн тухай хуулийн 7 дугаар зүйлийн 7.1.”а”-д заасны дагуу хүн ам, орон сууцны улсын ээлжит тооллогыг 10 жил тутамд 1 удаа, завсрын тооллогыг 5 жил тутамд нэг удаа хийхээр, хүн ам, орон сууцны улсын тооллогын тухай хуулийн 8 дугаар зүйлийн 8.2-т заасны дагуу тооллогын товыг ээлжит тооллого явуулах хугацаанаас 2-оос доошгүй жилийн өмнө Улсын Их Хурал зарлана гэж, мөн хуулийн 13 дугаар зүйлийн 13.2 дахь хэсэгт Улсын Их Хурал ээлжит тооллого явуулах хугацаанаас 2-оос доошгүй жилийн өмнө улсын комиссыг Үндэсний статистикийн хорооны санал болгосноор  дарга, нарийн бичгийн дарга, гишүүдийн бүрэлдэхүүнтэйгээр байгуулна гэж тус тус заасны дагуу Монгол Улсын Их Хурлын чуулганы хуралдааны дэгийн тухай хуулийн 36 дугаар зүйлийн 36.1 дэх хэсэгт Улсын Их Хурал шийдвэр гаргахаар хууль тогтоомжид заасан бол холбогдох Байнгын хороо хуралдаанаар хэлэлцэж, санал, дүгнэлтээ шийдвэрийн төслийн хамт нэгдсэн хуралдаанд оруулна гэж заасныг үндэслэн 2020 онд зохион байгуулах ээлжит тооллогын тов тогтоох тухай болон улсын комисс байгуулах тухай Улсын Их Хурлын тогтоолын төслүүдийг боловсрууллаа.

Тогтоолын төслийг та бүхэнд тараасан болно.

Танилцуулгатай холбоотой асуух асуулттай гишүүд байна уу? Ганбаатар гишүүн асуултаа тавья.

Ж.Ганбаатар: Өглөөний мэнд хүргэе.  Хүн амын тооллого бол ч яах вэ, хүн амын тооллого гээд явчих байх. Хүн амыг цахим бүртгэлд бүртгэх, энэ цахимжуулах асуудал давхар явагдах ийм боломж байна уу? Нэгдүгээр асуулт.

Орон сууцны тооллого гэдгийг юу гэж ойлгох вэ? Өмнөх 10, 20, З0 жилийн өмнөх шигээ орон сууцны тооллого гэдгийг тодруулж өгөөч? Асуултад хариулсны дараа тодруулъя.

Д.Дамба-Очир: Ажлын хэсгийг танилцуулъя. Үндэсний статистикийн хорооны дарга Ариунзаяа, мөн хорооны Хүн ам, статистикийн газрын дарга Амарбал,  Хүн ам, орон сууцны тооллогын товчооны дарга Болор-Эрдэнэ.

Ариунзаяа асуултад хариулъя.

А.Ариунзаяа: Гишүүдийн өглөөний амар амгаланг айлтгая.  Ганбаатар гишүүний асуултад хариулъя.

Хүн ам, орон сууцны тооллого маань өөрөө  10 жил тутамдаа явуулдаг хуультай.  5 жил тутамдаа завсрын тооллого явуулдаг.  2010 онд ээлжит тооллогыг явуулж, завсрын тооллогыг 2015 онд явуулсан байгаа юм. 2015 онд завсрын тооллого явуулахдаа анх удаа бүртгэлд суурилсан тооллогыг хийсэн байгаа. Энэ нь юу вэ гэхээр, яг одоо иргэдийн цахим бүртгэл дээр суурилж, тухайн тооллогыг явуулж, бүртгэлд хамрагдаагүй хүмүүсээ буюу хяналтын тооллогоо нэлэнхүй тооллогоороо хийж явсан байгаа юм. 

Энэ  2020 онд хийгдсэн тооллогынхоо хүрээнд бэлтгэл ажлууд хийгдэнэ. Тооллогоо бид нар явуулахдаа үндсэндээ бүртгэлд суурилсан нэлэнхүй хоёрыг хослуулснаар хийе гэж байгаа.  Иргэний бүртгэлтэй холбоотой олон сангууд байдаг. Манай дээр ч гэсэн хүн ам, өрхийн мэдээллийн сан гэж байдаг. Түүнээс гадна нийгмийн даатгалын сан, халамжийн сан, эрүүл мэндийн сан, боловсролын сан, ажил эрхлэлтийн сан гэх мэтчилэн хүнтэй холбоотой маш олон сангууд байдаг. Эдгээр сангуудыг нэгтгэх ажлыг хоорондын мэдээллийн зөрүүг арилгах, нэгдсэн төрийн мэдээллийн сан үүсгэх ажлуудын анхан шатны ажлууд нь хийгдээд явж байгаа. Ирэх онд 615 сая төгрөг тавигдсан, 2019 онд 1 тэрбум төгрөг тавигдсан. Энэ төсвийнхөө хүрээнд бид нар энэхүү сангуудыг нэгтгэх, иргэний бүртгэлийг сайжруулах тал дээр ажиллах юм. Тэгээд  20 онд тооллого явуулахдаа бүртгэл болон нэлэнхүйгээ хослуулсан энэ бүртгэлээ явуулна. Цааш цаашдын бидний зорилго бол мэдээж цахим, зөвхөн бүртгэл дээр суурилж  энэхүү тооллого явуулах ажил чиглэгдэнэ.  Манай ирээдүйн төлөв бол ийм байгаа.

Орон сууцны тооллого бол хоёр янз байгаа. Нэг нь барилга, орон сууцны тооллого маань 19 онд явагдана. Энэ маань 69 оноос хойш барилгын фондын бүртгэл ерөөсөө хийгдээгүй байгаа. Тэгэхээр тухайн барилгын фондыг бид нар Барилга, хот байгуулалтын яамтай хамтраад энэ барилга, орон сууцны тооллогыг 19 онд явуулна. Энэ бол тухайн байшин, орон сууцны өөрийн барилгынх нь нөхцөл, баригдсан он, материал, хийц гэх мэтчилэн байна.  20 оны тооллого нь тухайн хүмүүсийн өөрсдийн амьдарч байгаа нөхцөлийг орлосон ийм тооллого байгаа юм.

Тэгээд тодруулах асуулт байвал тодруулаад, манай мэргэжилтнүүд нэмж хариулна.

Д.Дамба-Очир: Ганбаатар гишүүн тодруулга хийе.

Ж.Ганбаатар: Тодруулъя. Орон сууцыг  тоолох шаардлаг юу юм бэ гэж. Социализмын үеэс үлдчихсэн юм чинь ингээд яваад байгаа юм биш үү? Орон сууцыг тоолох ямар шаардлагатай юм бол? Гол шаардлага нь юу байгаа юм? Мэдээж хүнээ сайн тоолох хэрэгтэй.  Малыг бол хүнээсээ сайн тоолж байгаа байх тийм ээ? Хүнийхээ тоог 200-300 мянгаар зөрүүлээд байдаг бол мал бол нэлээн сайн, зөрүүгүй сайн тоолдог юм шиг байгаа. Тэгэхээр орон сууцыг тоолох шаардлага, тэр их зардал гаргах хэрэг юу байгаа юм бэ? Ямар ач холбогдолтой вэ гэдгийг сонсох гээд асуугаад байгаа юм. Мэдээж улсын өмчид орон сууц байсан бол тэр асуудал биш байна л даа, хариулж өгөөч?

Д.Дамба-Очир: З номер.

Амарбал: Ганбаатар гишүүний асуултад хариулъя. Орон сууцыг яг яах гэж тоолоод байгаа юм бэ гэж. Монгол Улс үндсэндээ монгол хүн ямар насжилттай барилга байшинд амьдарч байна, монгол хүн, монгол сууц маань ямар түвшинд байна, цаашид бид нар энэ дээр ямар бодлого барих вэ?  Яваандаа бид нар нэг хүнд оногдох талбай, нэг хүүхдэд оногдох талбай, энэ нь барилгын материал нь юу байх ёстой юм бэ? Монгол Улсын гэр сууцныхаа нөхцөлийг бүрэн хангаж байгаа юу гэдэг дээр, фонд дээр яг яваад байх юм биш, Барилга хот, байгуулалтын яам үндсэн суурийг хийчихсэн цэгтэй барилгын юмнууд байгаа. Барилгын үндсэн нөхцөлүүд өөрчлөгдчихсөн, одоо жишээ нь та бүгд мэдэж байгаа. Одоо баригдчихсан байгаа барилгуудын бүртгэлийн юмаар хэдий насжилттай, ямар барилга байгаа вэ гэдэг нь бүрэн гараагүй байгаа. Энэ талаасаа  19 онд бид нар үүнийг гаргаж ирэх юм, нөхцөлөө.

20 оны орон сууцны нөхцөлийг тооллого гэдэг нь ундны ус, хог хаягдал, тэр сууцанд сууж байгаа хүмүүсийн нөхцөл, өрхүүдийн нөхцөлийг гаргаж ирээд, аль өрхүүддээ ямар хэмжээний дэмжлэг үзүүлэх ёстой вэ гээд. Одоо жишээ нь, тухайлбал 2010 оны тооллогоор Монгол Улсын Улаанбаатар хотын нийт өрхийн  21 хувь нь гэр хороололд байсан бол 29 хувь нь гэр сууцанд суудаг болж өөрчлөгдсөн байгаа. Нөгөө талаар энэ түүхэн мэдээллийн суурь баазыг бий болгох зорилготой.

Д.Дамба-Очир: Үг хэлэх гишүүд байна уу? Ганбаатар гишүүн.

Ж.Ганбаатар: Би бол мэдээж хүнээ тоолно, малаа тоолно ойлгож байгаа, энэ бол зөв байх.  Гэхдээ  10 жил болгон тоолно гэдэг арай л бас  дундын тооллого явдаг л юм байна. Орон сууцны тооллого гэдгийг би илүү ажил байхаа гэж бодож байгаа. Барилга хот байгуулалтын яам, Улаанбаатар хот жил болгон бараг наадахыг чинь гаргаж байгаа шүү дээ, тийм биз дээ дарга аа. Тэгэхээр түүнийг тоолно гэж илүү зардал гаргахын хэрэг огт байхгүй байх. Ямар байшинд амьдарч байгаа, хэдэн метр квадрат хэдэн хүнд ногдож байгаа билүү? Тэр бол илүү ажил байхаа гэж, ерөөсөө надад бол буухгүй байна. Огт буухгүй байна. Мэдээж улсын өмчит орон сууц байсан үед  тэр бол зөв байсан байж магадгүй. Тэр юм чинь л үргэлжлээд яваад байгаа юм байна. Тийм болохоор энэ бол улсын татвар төлөгчдийн, жижиг, дунд бизнес эрхлэгчдийн мөнгийг хий дэмий үрж байгаа, цацаж байгаа ажил байна гэж би харж байна. Дарга нар аа, тийм учраас хүн амынхаа тооллогыг хий. Би юу ч асуугаагүй, би үгээ л хэлж байгаа юм. Хүн амынхаа тооллогыг бол хий, орон сууцны тооллого гэж хий мөнгө цацах юм бол огт хэрэггүй ээ. Би ийм саналтай байна.

Тийм учраас хүн амынхаа тооллогыг 10 жил биш  5 жил тутамд юм уу? Дундын тооллогыг ойртуулаад хийх нь зөв болов уу? Орчин үеийнхээ шаардлагад хангасан байх ёстой. Би түрүүн цахим гэдэг дээр үйлчилгээ авч байгаа, төрийн үйлчилгээг цахимаар авах, төрийн үйлчилгээний хүнд суртлыг хялбарчлах энд цахим үйлчилгээ их дөхөм болдог юм байна гэдгийг дэлхийн олон улсын туршлагууд харуулж байгаа учраас иргэний үнэмлэх чиптэй болчихсон бол тэр чипээрээ дамжуулаад бүх мэдээллүүдээ авчихдаг байх хэрэгтэй. Чиптэй болгож байна гээд баахан мөнгө цацдаг, тэгээд түүнийгээ ганцхан зүйлд л ашигладаг юм шиг байгаа. Дарга сонгох, Улсын Их Хурлын гишүүн сонгох, Ерөнхийлөгч сонгох. Түүнийгээ л бодож хэдэн хүнд цахим үнэмлэх тараадаг. Ийм байж болохгүй байх. Тэгэхээр би орон сууц тоолно гээд баахан үргүй мөнгө цацахын эсрэг байна. Баярлалаа.

Д.Дамба-Очир: Элдэв-Очир гишүүн үгээ хэлье.

Л.Элдэв-Очир: Өглөөний мэнд хүргэе. Ээлжит тооллого  явуулах нь зөв байх. Урьд нь гарч байсан алдаа дутагдал, буруу зөрүүтэй гарч байсан мэдээллүүд  нь чухам ямар байсан юм би мэдэхгүй байна. Санал болгож хэлэх 2 зүйл байна. Нэгдүгээрт, хоёр жилийн өмнө тоолж байснаасаа ээлжит тооллого маань нэлээн өөрчлөлт орсон байх ёстой. Хуучин бол  орон сууц эзэмшигчид бол маш тодорхой. Ер нь бол нэг өрх, нэг орон сууц гэдэг байдлаар явдаг байсан бол сүүлийн үед энэ орон сууцнуудын борлуулалттай холбоотойгоор нэг хүн, нэг өрх олон орон сууц эзэмшдэг асуудал асар ихээр бий болсон. Түүнийгээ түрээсэлж амьдардаг асуудал асар их болсон. Энэ дээр урьдчилсан бэлтгэл ажлыг нь хангаад, бичиг баримтын зөрчлийг арилгуулаад, маш тодорхой урьдчилсан зөвлөмж, санамжуудыг өгч байж хийхгүй бол учир нь олдохгүй, нөгөө малын тооллого будилуулдаг шиг ийм асуудлууд орон сууцан дээр гарчих тийм зүйл байх болов уу гэж бодож байгаа.

Тийм учраас та хэд маань комиссоо байгуулж байгаа юм байна. Бэлтгэл ажил хангах асуудал дээрээ үүнийг анхаараарай гэж зөвлөмөөр байгаа юм. Ажлын өдөр таарсан байх юм. Ажлын өдрийг зориуд тааруулсан байх. Амралтын өдрүүдэд энэ тооллогууд яваад байдаг билүү гэсэн ийм санал байна. Энэ бол 2020 оны  1 сарын 8-9 гэдэг чинь З-4 дэх өдөр болж таарч байна. Тэгэхээр энэ өдөр нь чухам ямар байдаг юм? Тэгээд энэ товыг батлаад, энэ тооллогыг явуулах асуудлыг дэмжиж байна. 

Д.Дамба-Очир: 2 жилийн өмнө Улсын Их Хурлаас зарлах ёстой юм байна, хүн амын тооллого явуулна гэдгийг. Тэгээд  20 оны 1 сард явуулахаар товыг тогтоож байгаа. Хоёрдугаарт, улсын комисс гэж гарах ёстой юм билээ. Монгол Улсын Ерөнхий сайдаар ахлуулсан комисс гарах юм байна. Ингээд ийм 2 зүйлийг Улсын Их Хурлаас тогтоолын төслөөр батлах ёстой юм байна. Энэ нь хуультай, хуулийн дагуу өнөөдрийн арга хэмжээ хийгдэж байна.

Саналын томьёоллоор санал хураалт явуулна.

Хүн ам, орон сууцны тооллогын тов тогтоох тухай Улсын Их Хурлын тогтоолын төслийг Улсын Их Хурлын чуулганы нэгдсэн хуралдаанд оруулж батлуулах нь зүйтэй гэсэн томьёоллоор санал хураалт явуулъя. 

60 хувиар уг томьёолол дэмжигдэж байна.

Хоёр дахь саналын томьёолол: 

Тооллогын улсын комиссыг байгуулах тухай Улсын Их Хурлын тогтоолын төслийг Улсын Их Хурлын чуулганы нэгдсэн хуралдаанд оруулж батлуулах нь зүйтэй гэсэн томьёоллоор санал хураалт явуулъя. 

70 хувиар уг томьёолол дэмжигдэж байна.

Байнгын хорооны гаргасан санал, дүгнэлтийг Улсын Их Хурлын чуулганы нэгдсэн хуралдаанд Улсын Их Хурлын гишүүн Л.Элдэв-Очир танилцуулна.

Хоёр. Арилжааны банкны зээлийн хүүг бууруулах, зах зээлийн орчин бүрдүүлэх талаар Засгийн газар, Монголбанкинд холбогдох бусад байгууллагад чиглэл өгөх тухай Байнгын хорооны шийдвэрийн төсөл боловсруулах үүрэг бүхий ажлын хэсэг байгуулах.

Ажлын хэсгийг Байнгын хорооны дарга нь ахалж байгаа. Ажлын хэсэгт: Баттөмөр, Ганбаатар, Жавхлан, Эрдэнэбат гишүүд орж байна.

Энэ ажлын хэсгийг байгуулах  тогтоолыг баталъя.

70 хувиар уг санал дэмжигдэж байна.

Дэд ажлын хэсгийг ажлын хэсэгтээ даалгаад явъя. 

Өнөөдрийн хурал дуусаж байна. Ирсэн явдалд гишүүддээ баярлалаа.

Дууны бичлэгээс хуулбарласан:

ПРОТОКОЛЫН АЛБАНЫ

ШИНЖЭЭЧ 

